
5 ja 6 

Beavdegirjji dárkkisteaddjit: 
 

Oasseváldit 
 
 Namma Dmu Bargu Lassedieđut 
Mielde Lukkari Sammol 12:00 - 12:48 Ságadoalli gáiddusin 
 Tapiola Uula 12:00 - 12:48 Várreságadoalli  
 Koskenniemi Mika 12:00 - 12:48 Lahttu  
 Jomppanen-Länsman Sivi 12:00 - 12:48 Lahttu  
 Jaatinen Eeva 12:00 - 12:48 Lahttu  
 Rasmussen Riikka 12:00 - 12:48 Lahttu gáiddusin 
 Jansson Lasse 12:00 - 12:48 Lahttu  
 
Eret Orti Irene Várrelahttu  
 Manninen Terttu Várrelahttu  
 Guttorm Kari Várrelahttu  
 Länsman Aslat-Jon Várrelahttu  
 Nousuniemi Jouni Esa Várrelahttu  
 Laiti Mauri Várrelahttu  
 Tapiola Sari Várrelahttu  
 Kordelin Marjatta Gr:a ovddasteaddji  
 
Eará Guttorm Väinö 12:09 - 12:48 Gielddaráđđehusa sd  
 Porsanger Markku 12:00 - 12:48 Giddodathoavda  
 Keskitalo Heidi 12:00 - 12:48 Beavdegirjedoalli  
 Aikio Leena 12:00 - 12:48 Tulka  
 

 

 
Vuolláičállosat 
 
 Sammol Lukkari Heidi Keskitalo 
 ságadoalli beavdegirjedoalli 
 

 
Gieđahallon áššit 
 

57 - 67 
 

 
Beavdegirjji dárkkisteapmi 
 

8.7.2022 
 
 
 
Sivi Jomppanen-Länsman Mika Koskenniemi 

 

 
Beavdegirji lea dollojuvvon albmosis 
 

Ohcejohka 14.07.2022 00:00 
 
Almmuhantávvala dikšu 

Teknihkalaš lávdegoddi § 57 08.07.2022 
 

Beavdegirjji dárkkisteaddjit: 
 

Lágalašvuohta ja mearridanváldi 
 
Teknlg 08.07.2022 § 57  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 
Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Teknihkalaš lávdegoddi § 58 08.07.2022 
 

Beavdegirjji dárkkisteaddjit: 
 

Beavdegirjji dárkkisteaddjiid válljen  
 
Teknlg 08.07.2022 § 58  

Válljet čoahkkimii guokte (2) beavdegirjedárkkisteaddji.  
 
Mearrádus: 
 
Beavdegirjedárkkisteaddjin válljejuvvuiga Mika Koskenniemi ja Sivi 
Jomppanen-Länsman. 

Teknihkalaš lávdegoddi § 59 08.07.2022 
 

Beavdegirjji dárkkisteaddjit: 
 

Bargoortnega dohkkeheapmi  
 
Teknlg 08.07.2022 § 59  

 
Evttohus: 
 
Teknihkalaš lávdegoddi dohkkeha áššiid gieđahallanortnega 
čoahkkima áššelisttá mielde.  
 
Mearrádus: 
 
Evttohus dohkkehuvvui. 

Teknihkalaš lávdegoddi § 60 08.07.2022 
 

Beavdegirjji dárkkisteaddjit: 
 

Áššit diehtun  
 
Teknlg 08.07.2022 § 60  

• Huksendárkkisteaddji mearrádusat  

• Davvi-Suoma hálddahusrievtti cealkámušbivdda áššis 
891/2022 

• Njuorggáma máŋggadoaimmadálu dilli 

• Gáregasnjárgga ovddeš beaiveruovttuid ortnet  
 
Evttohus: 
 
Merkejuvvojit boahtán diehtun. 
 
Mearrádus: 
 
Merkejuvvojedje boahtán diehtun. 
 
Väinö Guttorm bođii čoahkkimii dán paragráfa gieđahallama áigge 
dmu 12:09.  

Teknihkalaš lávdegoddi § 16 18.01.2022 
Gielddaráđđehus § 39 28.02.2022 
Teknihkalaš lávdegoddi § 61 08.07.2022 
 

Beavdegirjji dárkkisteaddjit: 
 

Áitesavvona sajádatláva nuppástus, koartil 3 huksensajit 5 ja 6 
 
92/10.02.02/2018 
 
Teknlg 18.01.2022 § 16  

Áitesavvona sajádatláva koartil 3 huksensajiid 5 ja 6 lávvaevttohus 
biddjojuvvo oaidnimassii MRA 65 § ja MRA 27 §  mielde oasálaččaid 
ja eará gieldalaččaid oaivila dahjege cuigema ovdanbuktima várás. 
Lávvaevttohusas bivdojuvvojit maiddái eiseválddiid cealkámušat. 
Lassemateriálan oassálastin- ja árvvoštallanplána, lávvaevttohus, 
dan čilgehus ja gulahus. 
 
Evttohus: 
 
Teknihkalaš lávdegoddi evttoha gielddaráđđehussii, ahte 
Áitesavvona sajádatláva nuppástus, koartil 3 huksensajit 5 ja 6 
lávvaevttohus biddjojuvvo oaidnimassii oasálaččaid ja eará 
gieldalaččaid oaivila dahjege cuigema ovdanbuktima várás.  
 
Mearrádus: 
 
Evttohus dohkkehuvvui. 

  
 

Áitesavvona sajádatláva nuppástus, mii guoská goartila 3 
huksensajiid 5 ja 6, váldojuvvui váldostivrra mearrádusain 
24.06.2021 (Váldostivra §39, 24.06.2021) sierra lávvaáššin. Vai 
lávvaproseassa ovdána formálalaččat riekta, galgá sajádatláva 
sierra nuppástusas dahkat álguibidjangulahusa gieldda geavahan 
gulahallankanálaide (gieldda almmuhantávval, Inarilainen-aviisa). 
Sajádatláva nuppástusas leat gárvvistuvvon lávvahámus, 
lávvačilgehus ja OAS. Dat biddjojit oaidnimassii 
álguibidjangulahusain oasálaččaid gullama várás.  
 
Evttohus: 
 
Teknihkalaš lávdegoddi evttoha gielddaráđđehussii, ahte 
Áitesavvona sajádatláva nuppástus koartil 3 huksensajiid 5 ja 6 oasil 
biddjojuvvo álgui ja seammás biddjojit gárvvistuvvon lávvahámus, 
lávvačilgehus ja OAS oaidnimassii oasálaččaid gullama várás. 
 
Mearrádus: 
 
 
Evttohus dohkkehuvvui. 

Teknihkalaš lávdegoddi § 67 30.09.2021 
Teknihkalaš lávdegoddi § 77 02.11.2021 
Teknihkalaš lávdegoddi § 62 08.07.2022 
 

Beavdegirjji dárkkisteaddjit: 
 

Lobihis huksen 
 
64/10.03.00/2021 
 
Teknlg 30.09.2021 § 67 
  

Ohcejoga huksenbearráigeahčču lea bivdán eanasaji 890-401-12-30 
oamasteaddjis čilgehusa lobiheamit ollašuhtton viiddideamis 
31.8.2021 rádjai. 
Eanasajis lea bargon viiddideapmi luopmovistái, huksenlohpi 40-

41/76 s.19.3 m2, guokte oađđenlanja, hivsset, ja eará 
divvunbarggut. 
Huksenbargguide ii leat ohccojuvvon makkárge lohpi mii laktása 
huksemii. Visti lea dulve hearkkes guovllus ja dego sáhttá duođaštit 
visti lea jo ovdal njuoskan dulvvis. 
 
Ohcejoga gieldda huksenortnegis čuoggás 6.  
Huksen gáddeavádahkii lea ásahuvvon: 
Ássanvistti / vistti gaska gáddesárgás ja sadji huksenbáikkis galgá 
leat dakkár, ahte oidnosa luonddudilli vejolašvuođaid mielde seailu.  
Eará go sávdnevistti gaska gaskačáhceallodagas gáddesárgás, jos 
ovddabealde ovdanbukton áššis ii čuovo eará, galgá leat unnimustá 
20 mehter ja vuolimus láhttedássi unnimustá 2,5 mehtera gaskačázi 
allodagas dahje unnimustá 1 mehter badječáhcerájá allelabbos 
(1/50). 
 
Dán vuođul Ohcejoga gielda ii sáhte mieđihit gv. vistái huksenlobi 
makkárge huksenlobi gáibidan doaimmaid várás. 

 
Huksendárkkisteaddji lea fitnan báikki alde ja váldán čuozáhagas 
čuovgagovaid ja veardidan vistti lobi mieldásaš dillái. 
 
Huksendárkkisteaddji mearrádusevttohus: 
 
Ohcejoga huksenbearráigehččui ii leat mearreáiggis siste 
doaimmahuvvon čilgehus bargojuvvon viiddideamis.  
 
Ohcejoga gielda addá burginávžžuhusa lobihis viiddidanbargui nu, 
ahte viiddideapmi galgá leat burgojuvvon 31.3.2022 rádjai.  
Juos doaibmabidju ii leat ollašuhtton mearreággi siste, álgá 
Ohcejoga gielda eanageavahan- ja huksenlágas 182§:s 
oaivvilduvvon doaimmaide.  
 
 
Huksendárkkisteaddji nuppástusevttohus: 

Teknihkalaš lávdegoddi § 67 30.09.2021 
Teknihkalaš lávdegoddi § 77 02.11.2021 
Teknihkalaš lávdegoddi § 62 08.07.2022 
 

Beavdegirjji dárkkisteaddjit: 
 

Teknihkalaš lávdegoddi dahká báikegeahčadeami čuovvovaš 
teknihkalaš lávdegotti čoahkkimis. 
 
Mearrádus: 
 
Teknihkalaš lávdegoddi dohkkehii huksendárkkisteaddji 
nuppástusevttohusa. 

  
 
Teknlg 02.11.2021 § 77 

Teknihkalaš lávdegoddi dahká báikegeahčadeami huksensajis 2.11. 
sullii dmu 14:00. 
 
Lávdegoddi ságastallá ášši birra.  
Huksendárkkisteaddji addá evttohusas ságastallama vuođul. 
 
Huksendárkkisteaddji mearrádusevttohus: 
 
Teknihkalaš lávdegoddi dagai báikegeahčadeami huksensajis 
2.11.2021 dmu 14:00. 
 
Ohcejoga gieldda huksenbearráigehččui ii leat doaimmahuvvon 
čilgehus dahkkon viiddideamis mearreáiggi siste.  
 
Ohcejoga gielda addá burginávžžuhusa lobihis viiddideapmái nu, 
ahte viiddiduvvon oassi galgá leat burgojuvvon 31.5.2022 rádjai.  
Jos doaibmabidju ii leat dahkkon mearreáiggi siste, álgá Ohcejoga 
gielda eanageavahan- ja huksenlága 182 §:s meroštallon 
doaimmaide.  
 
Mearrádus: 
 
Huksendárkkisteaddji mearrádusevttohus dohkkehuvvui ja 
sohppojuvvui ahte geahčalmasbeavdegirji doaimmahuvvo nuppi 
oassebeallái diehtun. 

  
 
Teknlg 08.07.2022 § 62  

Ohcejoga gielda lea álggahan ng. hálddahusbággoproseassa, mii 
guoská eanasaji 890-401-12-30 Ohcejoga gielddas. 
Lobihis huksemii guoski meannudeamis lea addon ávžžuhus 
doaibmabijus (lobihis viessooasi burgin) áigemeari 31.5.2022 rádjai.  
Ohcejoga teknihkalaš lávdegoddi ii leat ožžon almmuhusa 
doaibmabiju čađaheamis, mearreáiggi siste. 

 
 
Huksendárkkisteaddji mearrádusevttohus: 

Teknihkalaš lávdegoddi § 67 30.09.2021 
Teknihkalaš lávdegoddi § 77 02.11.2021 
Teknihkalaš lávdegoddi § 62 08.07.2022 
 

Beavdegirjji dárkkisteaddjit: 
 

Ohcejoga teknihkalaš lávdegoddi bidjá lobihis huksemis MRL 182 § 
mieldásaš sankšuvnna ásahanmuttu gullama eanaeaiggádii. 
Mearreáigi gullamii lea 31.8.2022 rádjai. 
 
Mearrádus: 
 
Huksendárkkisteaddji mearrádusevttohus dohkkehuvvui. 

Teknihkalaš lávdegoddi § 63 08.07.2022 
 

Beavdegirjji dárkkisteaddjit: 
 

Gieldalašálgga, leaktoráddjehusa vuolideapmi  
 
64/10.03.01/2014 
 
Teknlg 08.07.2022 § 63  

Ohcejoga gildii lea doaimmahuvvon gieldalašálgga Ringi guovllu 
leaktoráddjehusa vuolideamis 30 km/h, vai geainnu alde vázziid 
johtolatdorvvolašvuohta buorránivččii. 
 
Projeavttas lea bivdon cealkkus gieldda johtolatbargojoavkku 
koordináhtoris (Sitowise). 
Leaktoráddjehus merkejuvvo Siula álgogeahčái Vt 4 geaidnolaktii. 
Ráddjehus merkejuvvo guovloráddjehussan, mii guoská Siula, Ringi, 
Jorri, Jorrinjalka, Stuorraluobbal ja Rievanradnu lávvageainnuid. 
 
Evttohus: 
 
Teknihkalaš lávdegoddi merke guovllu lávvageainnuid 
guovlluguovdasaš leaktoráddjehusa geaidnun. 
Teknihkalaš lávdegoddi mearrida háhkat guovloráddjehusgalbbaid 
30 km/h Ringi guvlui. 
 
Mearrádus: 
 
Evttohus dohkkehuvvui. 

Gielddaráđđehus § 123 05.11.2020 
Teknihkalaš lávdegoddi § 8 05.02.2021 
Gielddaráđđehus § 19 22.02.2021 
Teknihkalaš lávdegoddi § 64 08.07.2022 
 

Beavdegirjji dárkkisteaddjit: 
 

Gáregasnjárgga guovddáža sajádatlávva 
 
94/10.02.03/2020 
 
Gr 05.11.2020 § 123  

Lávvabargojoavku mearridii evttohit 14.10.2020 gielddaráđđehussii 
Gáregasnjárgga guovddáža sajádatláva álggaheami. Čuovusin leat 
sajádatlávvabarggu vuloš guovllu guovloráddjen ja gieđahallamii 
boahtinalmmuhus. Guovllu viidodat lea sullii 170 hektára. 
Lávvabargojoavku evttohii guorahallot ahte sajádatlávvabarggu 
vuloš guovlu olahuvvošii boares Gáregasnjárgga rádjai. Lassin 
lávvabargojoavku evttohii, ahte gielddaráđđehus nammada 
lávvabargojoavkku. 
 
Evttohus: 
 
Gielddaráđđehus evttoha, ahte sajádatlávvabarggu vuloš guovllu 
guovloráddjen lea čuvvosa mieldásaš. Option váldojuvvo mielde 
guovllu olaheapmi boares Gáregasnjárgga rádjai.  
 
Gielddaráđđehus nammada čoahkkimisttis lávvabargojoavkku. 
 
Mearrádus: 
 
Vd. giddodathoavda Markku Porsanger ovdanbuvttii ášši 
gielddaráđđehusa lahtuide. 

  
 Evttohus dohkkehuvvui. 
 
 Gielddaráđđehus mearridii, ahte lávvabargojoavkun doaibmá 

gielddaráđđehus. Lassin bargojovkui nammaduvvojit Arto 
Pohjanrinne, Terttu Manninen ja Antti Katekeetta. 

 
Teknlg 05.02.2021 § 8  

Ohcejoga gieldda teknihkalaš doaibma ordnii gilvalahttima 
Gáregasnjárgga guovddáža sajádatlávvaráhkadeapmái 
lávadahkankonsultta. Skáhpponalmmuhus almmustahttui sihke 
Cloudia smávvaskáhppon ja Hilma-almmolaš skáhppomii 
almmuhankanálas. Fálaldatáššegirjjit doaimmahuvvojedje buot daid 
bivdán beliide. Buohkanassii fálaldagaid bivde 12 konsulakantuvrra. 
Fálaldagaid galggai guođđit Ohcejoga gildii 21.1.2021 diibmu 16.00 
rádjai. Mearreáiggi rádjai fálaldagaid guđđe guokte stuhka– Sweco 
Infra ja Rail Oy sihke  Seitap Oy.  
 
Gilvalahttimis čuvvojuvvui skáhpponláhka (1397/2016 Láhka 
almmolaš skáhppomiin ja geavahanvuoigatvuođasoahpamušain) ja 
diŋgojeaddjivástuláhka (22.12.2006/1233 Láhka diŋgojeaddji 

Gielddaráđđehus § 123 05.11.2020 
Teknihkalaš lávdegoddi § 8 05.02.2021 
Gielddaráđđehus § 19 22.02.2021 
Teknihkalaš lávdegoddi § 64 08.07.2022 
 

Beavdegirjji dárkkisteaddjit: 
 

čilgengeatnegasvuođas ja ovddasvástádusas olggobeale bargofámu 
geavahettiin). 
 
Válmmaštalli evttohus:  
 
Lávadahkankonsultan Gáregasnjárgga guovddáža sajádatláva 
dahkamii válljejuvvo Seitap Oy, man fálaldat lei oppalaš 
ekonomalaččat hálbbimus fálaldat. Fálaldaga olles haddi lea 57 900 
€. 
 
Válmmaštalli: Mirja Savolainen, lávadahkančálli  
 
 
Áššemeannudeaddji evttohus:  
 
Skáhppomii laktásemiin lea válljema álkidahttima dihte čuoggát 
addon, man vuođul fálaldaga guođđit leat veardádallon. 
Gáregasnjárgga sajádatláva dahkkin válljejuvvo Seitap Oy. 
 
Mearrádus: 
 
Áššemeannudeaddji evttohus dohkkehuvvui.  
 
 

Gr  22.02.2021 § 19  
 Teknihkalaš lávdegoddi lea gieđahallan Gáregasnjárgga sajádatláva 

gárvvisteapmái guoskevaš ášši, lávadahkankonsultta gilvalahttima ja 
dahkan áššis gielddaráđđehussii mearrádusevttohusa, ahte 
Gáregasnjárgga sajádatláva gárvvisteaddjin válljejuvvo Seitap Oy. 
 
Gilvalahttima muttut: 
 
Gáregasnjárgga guovddáža lávadahkankonsultta válljemis 
geavahuvvojedje ovddalgihtii meroštallojuvvon čuokkesárvvut. 
Čuokkesárvotabealla lei fálaldatbivdaga čuovusin. 
Čuoggáid addimis lágis lei deaddu 40 %, mas bealli lei fálli 
ámmátdáidui laktáseaddji ja nubbi bealli projeaktaplánii laktáseaddji 
árvvoštallan, olles haddi 50 %, lassediibmobearranhaddi 5 % ja 
lassečoahkkimiid olles haddi 5 %. Seitap Oy fálaldaga olles haddi lei 
57 900 € ja Sweco Infra ja Rail Oy olles haddi lei 65 600 €.  
 

Fálli Ámmátdáidu Projeaktaplána Olleshaddi  Lassedii

bmu 

Lassečoah

kkin 

Oktiibuot 

Sweco(* 20 20 44 4,2 0,5 88,7 

Seitap 15 17 50 5 5 92 

Oy 

*) Sweco Infra ja Rail Oy 

Čuokkesárvun Seitap Oy fidnii 92 čuoggá nuppiin sániin 3,3 čuoggá 
eanet go Sweco Infa ja Rail Oy ja válljejuvvo Gáregasnjárgga 
lávadahkankonsultan.  
Vd. giddodathoavda Markku Porsanger ovdanbuktá skáhppomii 
guoskevaš válmmaštallama gielddaráđđehussii. 
 
 
Evttohus: 
 
Gielddaráđđehus dohkkeha teknihkalaš lávdegotti evttohusa ja 
mearrida, ahte sajádatláva gárvvisteaddjin válljejuvvo Seitap Oy   
 
Mearrádus: 

 
Evttohus dohkkehuvvui. 

  
 
Teknlg 08.07.2022 § 64  

Gáregasnjárgga giliguvlui lea válmmaštallon Gáregasnjárgga 
sajádatlávvahámus. Gáregasnjárgga sajádatlávvabarggu stivre 
gielddaráđđehus ja lávvabarggu várás nammaduvvon stivrenjoavku. 
Stivrenjoavku lea čoahkkimisttis 19.1.2022 dohkkehan bealistis 
lávvahápmosa láva válmmaštallanmuttu gullamii MRL 62 § ja MRA 
30 § mielde. 
 
Lassemateriálan lávvahámus, dan čilgehus ja lávvaráhkadeami 
OAS. 
 
Evttohus: 
 
Teknihkalaš lávdegoddi mearrida evttohit gielddaráđđehussii, ahte 
gielddaráđđehus bijašii Gáregasnjárgga sajádatlávvahápmosa MRL 
62 § ja MRA 30 § mieldásaččat oasálaččaid ja eará gielddaolbmuid 
oaiviliid gullama várás oaidnimassii ja mearridivččii bivdit 
lávvahápmosis eiseválddiid cealkámušaid. 
 
Mearrádus: 
 
Evttohus dohkkehuvvui. 

Lávvageahčastat 2022 
 
38/10.02/2014 
 
Teknlg 08.07.2022 § 65  

Gielda berre uhcimustá oktii jagis gárvvistit eanageavahan- ja 
huksenlága 7 § mielde geahčastaga lávvaáššiin, mat gielddas ja 
eanagotti lihtus leat jođus ja mat bohtet lagašáiggiid johtui. 
Lávvageahčastaga ulbmilin lea ovddidit riikkavuložiid dieđuoažžuma 
ja vejolašvuođa oassálastit mearrádusdahkamii. 
 
Evttohus: 
 
Teknihkalaš lávdegoddi dohkkeha lávvageahčastaga jahkái 2022 
(čuovusin) gielddaráđđehusa dohkkeheami várás ja ain váldostivrii 
diehtun. 
 
Mearrádus: 
 
Evttohus dohkkehuvvui. 

Teknihkalaš ossodaga válmmašvuođaplána 
 
50/00.09.00/2022 
 
Teknlg 08.07.2022 § 66  

Ovddalgihtii ráhkkaneapmái guoski teknihkalaš ossodaga 
válmmaštallamiid vuolggasadjin leat normálaáiggi teknihkalaš 
ossodaga ordnemat ja ovddideapmi nu, ahte spiehkastatdiliid 
bargguide sirdáseapmi sáhttá dáhpáhuvvat oktageardánit ja jođánit. 
 
Normálaáiggi riskkaidhálddašeami lassin teknihkalaš ossodat 
fuolaha dasa sohppojuvvon álbmotsuodjalanbargguin, daid plánemis 
ja válmmaštallamis sihke čohkke spiehkastatdiliid várás guokte (2) 
eastagiidburgin- ja huksenjoavkku sihke buhtistanjoavkku. 
 
Evttohus: 
 
Teknihkalaš lávdegoddi dohkkeha teknihkalaš ossodaga 
válmmašvuođaplána (lassemateriálan) ja ovdanbuktá dan ain 
gielddaráđđehussii diehtun. 
 
Mearrádus: 
 
Evttohus dohkkehuvvui. 

Spiehkastatlohpeohcamuš/ Eiramo Juhani 
 
Teknlg 08.07.2022 § 67  

Huksema guoski spiehkastatmearrádus 
 
Ohcci  Eiramo Juhani 
   
Huksensadji Ohcejohka, girkosiida (890,401) 
  Eanasadji: RN:o 35:7, ma 
 
Huksenprojeakta Ohcci ohcá spiehkasteami Ohcejoga 
oasseguvlui ráhkaduvvon dohkkehuvvon gáddeoasseoppalašláva 
mieldásaš gáddehuksenvuoigatvuođas.  
 
Máinnašuvvon guovlu lea oaivvilduvvon luopmoviesuid huksemii 
(RA-1). Huksensadjái oažžu hukset ovtta luopmoviesu sihke 
dárbbašlaš dállodoallovisttiid nu, ahte viesuid oktiirehkenaston 

geardeviidodat lea eanemustá 80 k-m2.  Plánejuvvon 
huksenprojeakta lea riikkaviidosaččat dehálaš duovddaguovllus, 
man geavaheapmi ja huksema mearri ii vástit láva gáibádusaid. 
Huksenprojeakta bálvala turismabálvalusaid, danin 
lávvamerkejupmin galggašii leat RM.  
 
Ohcejoga huksenbearráigeahčču lea bivdán ovdacealkámuša Lappi 
ely-guovddážis. (Lassemateriálan) 
Cealkámušastis Ely-guovddáš gávnnaha ná: 
 
Oppalašlávas spiehkasteapmi: MRL 43 § 1 mom. mielde lobi 
spiehkasteapmái ii oaččo mieđihit nu, ahte šaddet váttisvuođat 
oppalašláva ollašuvvamii (luopmoássanviidodat duovdagiid dáfus 
rašes guvlui). 
Sajádatsárgosa (čuovusin) vuođul lea čielggas, ahte oassi ođđa 
viesuin ja doaimmain ja ráhkkanusain boahtá oppalašláva mieldásaš 
luopmohuksenbáikki (RA-1) olggobeallái, oppalašláva meroštallan 
MU-1-guvlui. 
 
Ovddabealde máinnašuvvon plánaid mielde oaivil lea hukset 

maiddái njeallje 20 m2 dállodoallovistti (liider). Ovddabealde 
máinnašuvvon čáhcerádjerusttega ja dállodoalloviesuid huksen ii 
leat dárkkálmahtton ieš spiehkastatohcamušas, nuba maiddái 
dállodoalloviesuid huksema oasil gártá spiehkastit 
riekteváikkuheaddji oppalašlávas. 
Lappi ELY-guovddáš oaidná, ahte plánejuvvon kádjaráhkkanus lea 
sturrodaga ja váikkuhusaid beales dakkár, ahte dasa galgá ohcat 
čáhcelágas meroštallon lobi Davvi-Suoma 
guovlohálddahusvirgedoaimmahagas. 
 
Huksenprojeakta sajáiduvvá Buođđobohki-Kurula mávssolaš 
buolžaguvlui. Mávssolaš buolžaguovllut leat inventerejuvvon Lappi 

bodnečáziid suodjalusa ja geađgeávnnasfuolahusa 
oktiiheivehanprojeavtta 2. muttu oktavuođas (2020). Hápmašupmi 
sajáiduvvá davvi-máttaguvlosaš  buolžaoppalašvuhtii stuorra leagis. 
Hápmašumis leat sullii 10-25 mehtera alla, boldnás, belohahkii 
eahpesymmetralaš čielggit, viiddes sajit, steallit, buolžarokkit ja 
boares johkaoalit sihke Ohcejoga dálá oali dearpmit ja sáttogáttit. 
Hápmašupmi oidno birrasisttis čielgasit ja ovttastuvvá Ohcejoga 
leagi ja Máttajávrri čáhceduovdagii sihke riikkaviidosaččat 
mávssolaš duovddaoppalašvuhtii. Buolžaguovlu lea oidnosiid dáfus 
mearkkašahtti. 
 
Lappi ELY-guovddáš bivdá Ohcejoga gieldda váldit vuhtii dan, mii 
ovddabealde lea celkojuvvon. 
  
Huksengielddus dahje –ráddjen 
 
Eanageavahan- ja huksenlága 71 § mom 1 mielde, meara dahje 
čázádaga gáddeviidodahkii gullevaš gáddeavádahkii ii oaččo hukset 
viesu almmá sajádatláva dahje dakkár riekteváikkuheaddji 
oppalašláva, mas lea erenomážit mearriduvvon oppalašláva dahje 
dan oasi geavaheamis huksenlobi mieđiheami vuođđun.  
 
Cealkámušat ja gullamat: 
Ohcejoga teknihkalaš lávdegoddi 8.7.2022, § 67 
Lappi ely-guovddáža ovdacealkámuš (MRL 173 §), 29.4.2022 
 
Ránnját:    
Gullojuvvon ohcci doaimmas 
 
Ášši ovdanbuktin  
Huksensadji lea čujuhusas: Utsjoentie 869. 
 
Guovlu gullá gieldda váldostivrra dohkkehan Deanu 
gáddeoasseoppalašlávaid Ohcejoga girkosiidda oassái, mas lea 
lágafápmu.  
 
Eanageavahan- ja huksenlága 171 § mielde gielda sáhttá erenomáš 
siva geažil ohcamuša vuođul mieđihit spiehkasteami dán lágas 
mearriduvvon dahje dan vuođul addojuvvon, huksemii dahje eará 
doaibmabiju guoski njuolggadusas, mearrádusas, gildosis dahje 
eará ráddjehusas. 
 
Spiehkasteami ii liikkáge oaččo mieđihit, jos dat: 
 
1) dagaha hehttehusa lávvii, láva ollašuhttimii dahje eatnamiid 
geavaheami eará ordnemii; 
 
2) váttásmahttá luonddusuodjaleami ulbmiliidda beassama;  

3) váttásmahttá huksejuvvon birrasa suodjaleapmái guoski 
ulbmiliidda beassama; dahje 
 
4) doalvu váikkuhusaid beales mearkkašahtti huksemii dahje muđuid 
dagaha mearkkašahtti vahátlaš biras- dahje eará váikkuhusaid. 
 
Ovdalis 2 momeantta 4 čuoggás oaivvilduvvon váikkuhusaid beales 
mearkkašahtti huksemin ii adnojuvvo bieggafápmorusttega huksen 
sajádatlávas industriija- dahje hámmanguovlun čujuhuvvon jo 
huksejuvvon guvlui.  
 
Spiehkasteami ii sáhte mieđihit oainnusbargolohpái guoski 
njuolggadusain iige 137 §:s ásahuvvon huksenlobi sierra 
gáibádusain plánendárboguovllus. 
 
Mearrádusa gieđahallan teknihkalaš lávdegoddi 
 
Huksendárkkisteaddji mearrádusevttohus: 
 
Ohcejoga teknihkalaš lávdegoddi evttoha gielddaráđđehussii 
spiehkastatlobi hilguma. 
 
Eanaoamasteaddjiid ovttaveardásaš gieđahallan ja projeavtta 
ekologalaš-sosiálalaš váikkuhusat leat áššit, mat váikkuhit 
mearrádussii.  
 
Projeavtta ollašuhttin dagaha hehttehusa lávvabargui dahje guovlluid 
geavaheami eará ordnemii ja váttásmahttá guovllu mávssolaš 
duovddaguovllu seailuma  (VMA). Projeavtta turismabálvalusa 
dagahan váikkuhusat čuhcet sakka guovllu rašes birrasii ja nuppe 
dáfus plánejuvvon geavaheapmi čuohcá sakka čázádahkii ja 
luondobiotohpii. 
 
Projeakta doalvu váikkuhusaid beales mearkkašahtti huksemii dahje 
muđui dagaha mearkkašahtti vahátlaš biras- dahje eará 
váikkuhusaid. 
 
Teknihkalaš lávdegotti mearrádus:  
 
Huksendárkkisteaddji mearrádusevttohus dohkkehuvvui.

Fámus orrun ja joatkkadoaibmabijut 
 
Mearrádus 171 §:s oaivvilduvvon spiehkastanáššis addojuvvo 
albmosii bidjama maŋŋá. 
 
MRL 174 § mielde mearrádusa galgá doaimmahit ohccái. Mearrádus 
dahje dan kopiija doaimmahuvvo dan lassin ásahusain 
mearriduvvon virgeoapmahaččaide ja daidda, geat leat dahkan 
muittuhusa áššis, sihke daidda, geat leat dan sierra bivdán. 
 
Dasa lassin gielda galgá doaimmahit sierramearrádusa diehtun 
guovllu ELY-guovddážii dalán mearrádusa addima maŋŋá.  
 
Dát sierramearrádus lea fámus guokte (2) jagi mearrádusa 
addinbeaivvis lohkamiin. Ovdal huksendoaimmaid álggaheami galgá 
ásahuvvon ortnegis ohcat huksenlobi ja oažžut duođaštusa 
sierramearrádusa lágafámolašvuođas.  
 
Lágafámolašvuođaduođaštusa, mii merkejuvvo sierramearrádussii, 
oažžu 30 beaivvi geažes mearrádusa addimis Davvi-Suoma 
hálddahusrievtti registrerenkantuvrras, gosa mearrádusa galgá dan 
várás doaimmahit. 
 
Heivehuvvon riekterávvagat  
  
Eanageavahan- ja huksenláhka 171§, 172§, 174§ 
Eanageavahan- ja huksenásahus 87 § 
 
NUPPÁSTUSOHCAN   
 
Dán mearrádussii oažžu ohcat nuppástusa váidimiin Davvi-Suoma 
hálddahusriektái. 
. 

Nuppástusohcangildosat 

Gildosiid 

vuđđosat 

Čuovvovaš mearrádusain ii gieldalága 136 § mielde oaččo dahkat gieldaváidaga, dasgo mearrádus 
guoská dušše válmmaštallama dahje ollašuhttima: 

 Paragráfat 

 57, 58, 59, 60, 61, 64, 65, 66, 67 

  

  

 Daningo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 
čuovvovaš mearrádusaide ii oaččo ohcat nuppástusa váidimiin: 

 Paragráfat 

 63 

  

  

 Hálddahusgearregastinlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingildosiid vuđđosat 

  

  

Vuigengáibádusrávvagat 

Vuigen-

gáibádus-

virge- 

Čuovvovaš mearrádusaide duhtameahttun sáhttá dahkat čálalaš vuigengáibádusa. 
Virgeoapmahaš, masa vuigengáibádus dahkkojuvvo, čujuhus ja poastačujuhus: 

oapmahaš 

ja vuigen-

gáibádus-

áigi 

Ohcejoga teknihkalaš lávdegoddi 
PL 41 
99981 Ohcejohka/Utsjoki 
 

 Paragráfat 

 63 

  

  

 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 
rehkenasttedettiin diehtunoažžunbeaivi ii váldojuvvo lohkui. Gieldda lahttu gehččojuvvo ožžon 
mearrádusas dieđu čieža beaivve geažes das, go beavdegirji lea biddjon oaidnin láhkai almmolaš 
diehtofierpmádahkii. 

Vuigen-

gáibádusa 

sisdoallu 

Vuigengáibádusas galgá boahtit ovdan gáibádus oktan vuođustusaiguin ja dan galgá dahkki čállit 
vuollái. 

Váiddačujuhus 

Váidda-
virge-
oapmahaš 
ja váidin-
áigi 

Čuovvovaš mearrádusaide sáhttá ohcat nuppástusa čálalaš váidagiin. Vuigengáibádusa geažil 
addojuvvon mearrádussii oažžu ohcat nuppástusa gieldaváidagiin dušše dat, gii lea dahkan 
vuigengáibádusa. Jos mearrádus lea vuigengáibádusa geažil rievdan, oažžu mearrádussii ohcat 
nuppástusa gieldaváidagiin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivve 
  
 Hálddahusváidda, paragráfat Váidináigi 
 62 30 beaivve 
  

 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivve 
  
    beaivve 
  
    beaivve 

 Váidináigi álgá mearrádusa diehtunoažžumis. Váidináiggi rehkenasttedettiin diehtunoažžunbeaivi ii 
váldojuvvo lohkui. 

 Laktojuvvo beavdegirjái 

 

Váiddagirji Váiddagirjjis galgá almmuhit  
 - váidi nama, poastačujuhusa, ruoktogieldda ja telefonnummira 
 - mearrádusa, masa ohcá nuppástusa 
 - main osiin mearrádusas váidá ja nuppástusa, maid dasa gáibida dahkat 
 - nuppástusgáibádusa ákkaid 
 
Váiddagirjji galgá váidi dahje váiddagirjji eará dahkki vuolláičállit. Jos dušše dahkki lea vuolláičállán 
váiddagirjji, de das galgá máinnašit maiddái dahkki nama, poastačujuhusa, ruoktogieldda ja 
telefonnummira. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin 
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa váidináiggi álgináiggis.  

Váidda-
áššegirjjiid 
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 

váidináiggi maŋimuš beaivi lea bassebeaivi, iehčanasvuođabeaivi, válborbeaivi, juovla- dahje 

mihcamárruohtta dahje árgalávvardat, oažžu váiddaáššegirjjiid doaimmahit váiddavirgeoapmahažžii 

vuosttas árgabeaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 

dahje áirasa mielde. Postii váiddaáššegirjjiid berre guođđit dan mađi áiggil, ahte dat gerget boahtit 

ovdal váidináiggi nohkama. 
  
 Váiddaáššegirjjiid sáhttá doaimmahit maid: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus Paragráfat 

Lasse-  
dieđut  
  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 

1) Jos doaimmahuvvo earái go váiddavirgeoapmahažžii.  Laktojuvvo beavdegirjái 

 

 
 

 


